
Ներածություն 

 
Արդի տարրական դպրոցը՝ որպես հանրակրթության կարևորագույն աստիճան, 

զարգացման որակական նոր փուլ է ապրում: Այն պայմանավորված է տարրական 

կրթության գերապատվությունների ու կողմնորոշումների արմատական 

փոփոխություններով՝ ավելի ու ավելի հստակորեն առաջին պլան է մղվում կրտսեր 

դպրոցականի անձի ձևավորումը, նրա գիտակցության ու կարողությունների զարգացումը: 

«Տարրական  դպրոցի    հիմնական  նպատակը  սովորողի  մտավոր,  հոգևոր  և  ֆիզիկական 

կարողությունների, լեզվամտածողության, գրագիտության, տրամաբանության հիմքերի և 

աշխատանքային նախնական հմտությունների ձևավորումն է: Տարրական դպրոցն 

ապահովում է ուսումնառության անհրաժեշտ պայմաններ և միջին դպրոցում ուսումը 

շարունակելու համար պահանջվող մակարդակ» [Կ. Թորոսյան, Վ.Սարգսյան, Հ. 

Խաչատրյան, Մայրենի 2-4, Ուսուցչի ձեռնարկ, Երևան 2013, էջ 5-7]: 

Նոր կրթական նպատակների ձևակերպումն ու ընդունումը պահանջում են տարրական 

կրթության բոլոր օղակների աշխատանքների արմատական վերափոխում՝ ուսուցչից մինչև 

կառավարող մարմիններ, կրթության բովանդակության, դասագրքերի, ուսուցման 

տեխնոլոգիաներից մինչև նրանց արդյունքների վերափոխման միջոցները: Այս 

համատեքստում կարևոր նշանակություն են ձեռք բերում ոչ միայն տարրական կրթության 

բոլոր օղակների աշխատանքների արմատական վերափոխումները, տարրական 

կրթության ավանդական համակարգի տարբերակների մշակումը՝ ուղղված նրա 

արդյունավետության բարձրացմանը, այլ նաև տարրական դպրոցում սկզբունքորեն նոր 

կրթական համակարգերի ներդրումը,որոնցում դպրոցականի անձի զարգացումը 

դիտարկվում է որպես ուսուցման անմիջական նպատակ: 

Այս առումով, բավականին ուշագրավ է տարրական դասարանների դասագրքերին 

ներկայացվող պահանջների (հոգեբանական, դիդակտիկ-մեթոդական) ներկայացումն ու 

քննարկումը զարգացնող ուսուցման տեսանկյունից: 

Հայտնի է, որ հանրակրթության նպատակը սովորողներին գիտությունների 

հիմունքներով,գիտելիքների ու հմտությունների համակարգով զինելն է:Տարրական 

կրթությունը դպրոցի առաջին աստիճանն է,որը նախանշում է նրա հաջորդ 

աստիճանները,հենց այստեղ են դրվում և՛ կրթության բովանդակության հաջող 

յուրացման,և՛սովորողի անձի հետագա ձևավորման հիմքերը: 

Այս իմաստով, տարրական դպրոցի ուսումնական ծրագրերի հիմքում ընկած է 

գիտելիքների ձեռք բերման գործընթացը կրտսեր դպրոցականների մտածողության, 

հոգեկերտվածքի, անձնային բարձրարժեք որոկների և արժեհամակարգերին ծառայեցնելու 

հիմնախնդիրը: Այսպիսով, հետազոտական աշխատանքի թեմայի արդիականությունը 

պայմանավորված է մայրենիի տարրական գիտելիքների ուսումնասիրման գործընթացի 

գործնականության ապահովմանը միտված մեթոդական համակարգի մշակմամբ: 

Ուսումնասիրության նորույթը. ուսումնասիրել ենք երրորդ դասարանի մայրենիի 

դասընթացի լեզվական գիտելիքների ուսումնասիրման փուլը <<Մայրենի 3>> դասագրքի 

նյութերի միջոցով: 

Աշխատանքի տեսական նպատակը պայմանավորված է մայրենիի տարրական 

ուսուցման մեթոդիկայի՝ լեզվական գիտելիքների ուսումնասիրման գործընթացի 

ուսումնասիրմամբ և դիտարկմամբ: 

Հետազոտական աշխատանքի թեմայի շուրջ կատարված ուսումնասիրությունն ունի 

գործնական նշանակություն. մեր ձեռքբերումները և մշակված վարժությունների 

համակարգը կարող են պիտանի լինել մանկավարժական պրակտիկայի ժամանակ սկսնակ 

գործընկերներին , ինչպես նաև տարրական դպրոցի ուսուցիչներին: 

Ուսումնասիրության մեթոդները.          աշխատանքի շուրջ կատարված 

ուսումնասիրությունների ընթացքում կիրառել ենք 

 հիմնախնդրի շուրջ մասնագիտական գրախոսության, մայրենիի ծրագրի և 

դասագրքերի ուսումնասիրում, 

 դասալսումներ և քննարկումներ ուսուցիչների հետ, 



6  

 հստակ մշակված վարժությունների համակարգի փորձարկում 3-րդ դասարանում և 

արդյունքների վերլուծություն, 

 հարցազրույցներ տարրական դասարանների ուսուցիչների հետ: 

 
Ուսումնասիրություններն իրականացվել են Արմավիրի մարզի Երվանդաշատի 

միջնակարգ դպրոցի 3-րդ դասարանում, որտեղ 35 տարի աշխատում եմ որպես դասվար: 

Ուսումնասիրության ընթացքում իմ առջև դրել եմ հետևյալ խնդիրները. 

 
1. Ուսումնասիրել ավարտական աշխատանքի հիմնախնդրի վերաբերյալ 

մասնագիտական գրականություն: 

2. Դիտարկել 3-րդ դասարանի մայրենիի չափորոշչային պահանջները և նրանց 

խնդիրները, առարկայական ծրագիրը: 

3. Ներկայացնել լեզվական տարրական գիտելիքների ձեռքբերման մեթոդներն ու 

կիրառման պրակտիկան 3-րդ դասարանում: 

4. Մշակել և փորձարկել լեզվական տարրական գիտելիքների ուսումնասիրման 

գործընթացի արդյունավետության բարձրացմանը նպաստող լեզվական 

վարժությունների և դիդակտիկ խաղերի համակարգ: 

ԳԼՈՒԽ 1. ԼԵԶՎԱԿԱՆ ՏԱՐՐԱԿԱՆ ԳԻՏԵԼԻՔՆԵՐԻ ՏԵՂՆ ՈՒ 

ԴԵՐԸ ՄԱՅՐԵՆԻԻ 3_ՐԴ ԴԱՍԱՐԱՆԻ ՈՒՍՈՒՄՆԱԿԱՆ 

ՀԱՄԱԼԻՐՈՒՄ 

1.1 Երրորդ դասարանի մայրենիի չափորոշչային պահանջները և նրանցում 

ներկայացված խնդիրները 

1. Գիտելիքների համակարգի մեջ մտնում են՝ 

 
 Որոշակի քանակի բառերի ուղղագրության յուրացում. 

 Բառի հիմնական բաղադրիչների՝ արմատի, ածանցի ճանաչում: Բառերի 

տեսակների տարբերակումն ըստ կազմության՝պարզ,բարդ և ածանցավոր: 

2. Կարողությունների և հմտությունների մեջ մտնում են 

 
ա)Ճանաչողական, տրամաբանական գործունեություն ծավալելու կարողոթյունների 

և hմտությունների ձեռքբերում. 

Բառի մեջ արմատի և ածանցի տարբերակում: Պարզ և բարդ բառերի, ածանցավոր 

բառերի, ածանցներով կազմել նոր բառերի ճանաչում: Ըմբռնել կարդացած տեքստի 

բովանդակությունը: Բացահայտել տեքստի բովանդակության, նկարազարդման և 

կենսափորձի միջև եղած տրամաբանական կապերը: 

բ )Հաղորդակցական կարողությունների և հմտությունների ձեռքբերում. 

 
Լսել, հասկանալ, և ճիշտ վերարտադրել հնչող խոսքը (ուսուցչի, տարեկիցների, 

համադասարանցիների): 

Սահուն գրական շեշտի և առոգանության պահպանումով առաջարկված տեքստը 

բարձրաձայն ընթերցելու ունակություն: Իրեն հետաքրքրող թեմաների շուրջ ելույթների, 

հաղորդումների պատրաստում: 

Անգիր արտասանել չափածո գրական ստեղծագործություններ: 

գ)Համագործակցային կարողությունների և հմտությունների մեջ մտնում են 

 
Զրույց սկսել խմբի անդամների հետ՝ հետևելով զրույցի   կանոններին: Պարզ՝ երկու 

քայլ ունեցող հրահանգներ տալ և ակտիվություն դրսևորել՝ իմացածն ընկերներին 

բացատրելու հարցում: 

դ)Ստեղծագործական կարողություններ և հմտություններ 

 
Կազմել իրավիճակին համապատասխան ոչ ծավալուն պատմողական և 

նկարագրական՝ խոսք: 

ե)Ինքնուրույն գործունեության կարողություններ և հմտություններ 

 
Կարողանալ առաջադրված հարցերին պատասխանելու համար տեղեկություններ 

որոնել,գտնել: 

3)Արժեքային համակարգ 

 
Ձևավորել ընթերցասիրություն,հարգանք գրքի նկատմամբ,ինքնուրույն աշխատանքով 

իր հետաքրքրությունները բավարարելու ձգտում: 

Մայրենիի 3-րդ դասարանի ծրագրի ուսումնասիրության ընթացքքում դիտարկեցինք 

ծրագրային պահանջներ. ուսուցման նպատակներ. 

1) Կարդալու հմտություններ 

 
Կարդալու որակական հատկանիշների կատարելագործում՝ապահովելով այն 

մակարդակը,երբ կարդալու տեխնիկան չի խոչընդոտում կարդացածի 

ընկալմանը:Արտահայտիչ ընթերցելու հմտության ձևավորում: 

2) Կարդացածի ընկալում,աշխատանք բնագրի շուրջ 



9  

Տեքստում արտահայտված գաղափաները հասկանալու կարողության ձևավորում: 

Գրական ստեղծագործությունն օգտագործել ճանաչողական մտահորիզոնի ընդլայնման և 

սեփական կենսափորձի հարստացման նպատակով: 

3) Գրական տարրական գիտելիքներ 

 
Կատարելագործել գեղավերստական տեքստում բառի պատկերավորությունը և 

արտահայտչականությունը, բանավոր խոսքի երաժշտականությունը զգալու 

կարողությունները 

4) Լեզվական տարրական գիտելիքներ 

 
Առաջին –երկրորդ դասարաններում անցած թեմաների կրկնություն: Ուղղագրական 

հմտությունների զարգացում: Ուղղախոսական հմտությունների զարգացում: 

Ճանաչողական գիտելիքների ընդլայնում և բառապաշարի հարստացում՝ 

բառակազմության և բառերի բացատրության ճանապարհով: 

Ինչպես տեսնում ենք մայրենի 3-րդ դասարանի առարկայական չափորոշիչները ու 

ծրագրերը կոչված են լուծելու բազմաբնույթ և բազմամակարդակ խնդիրներ: Դրանց 

իմացությունն ու այդ ուղղություններով կարողությունների և հմտությունների 

տիրապետումը նպաստում են մայրենիի դասագրքերը: 

Մայրենիի 3-րդ դասագիրքը ուսումնասիրեցինք չափորոշչային նշված պահանջների 

տեսանկյունով: Պարզեցինք, որ երրորդ դասարանի ծրագրում նախատեսված է 4 

ուղղությամբ աշխատանք: 

Բնագրում բառի 

պատկերավորու- 

թյունը և 

արտահայտչակա- 

նությունը զգալու 

կարողությունների 

կատարելագործում 

Բանավոր խոսքի 

երաժշտականությունը 

զգալու կարողությունների 

կատարելագործում 

Ուղղագրական 

,ուղղախոսակ 

ան 

հմտություն- 

ների 

զարգացում 

Ճանաչողական 

գիտելիքների 

ընդլայնում և 

բառապաշարի 

հարստացում 

 

Ներկայացնենք այդ ուղղությունները 

 

 
 

Տրամագիր 1 
 

 
 

 

Գրական 

տարրական 

գիտելիքներ 

 

 

 

Մայրենիի 3-րդ դասարանի դասընթացի հիմնական 

ուղղությունները: 

 
 
 
 
 
 

Աշխատանք 

բնագրի շուրջ 

 

 

 

 

 

 
Սեփական 

կենսափորձի 

հարստացում 

Ճանաչողական 

մտահորիզոնի 

ընդլայնում 

 

Պահպանել 

հեղինակի 

դիպաշարը 

Բնագրի 

գաղափարը 

հասկանալու 

կարողության 

ձևավորում 

1-2 դասա- 

րաններում անցած 

թեմաների 

կրկնություն 

Լեզվական 

տարրական 

գիտելիքներ 



 

1.2 Լեզվական տարրական գիտելիքների ներկայացման փուլայնության ապահովումը 

մայրենիի ծրագրում և « Մայրենի-3» դասագրքում 

Բացահայտելու համար երրորդ դասարանի մայրենիի ծրագրով նախատեսված 

ուսումնասիրման ընթացքը,փուլայնությունն ու դրանց յուրացման հնարավորությունները՝ 

աշխատանքի    հիմնախնդրի    տեսանկյունից    դիտարկվել    է    «Մայրենի-3»    դասագրքի 

կառուցվածքը: Դասագիրքն ուսումնասիրվել է հիմնականում երկու ուղղությամբ՝ 

բացահայտելով. 

ա)ինչ ուսումնական նյութեր են նախատեսված յուրաքանչյուր կիսամյակում, 

 
բ)ինչ գիտելիքներ,կարողություններ և հմտություններ պիտի ձեռք բերեն սովորողները 

նշված ժամանակահատվածում: 

Նշված ուղղությունների ուսումնասիրման գործընթացը իրականացվել է հետևյալ 

ընթացքով. 

ա)ծրագրային նյութերի դիտարկում, 

 
բ)3-րդ դասարանի մայրենիի այլընտրաքային դասագրքերի ուսումնասիրում և ըստ 

ավարտական աշխատանքի հիմնախնդրի դիտարկում, 

գ)յուրանքանչյուր կիսամյակում սովորողների ձեռք բերած գիտելիքների և 

կարողությունների մակարդակների ամփոփում, 

դ)մեթոդական եզրակացությունների ձևակերպում,առաջարկությունների ներկայացում: 

Ներկայացնենք մեր ուսումնասիրության արդյունքները: 

Ուսումնակա 

ն տարվա 

փուլը 

Լեզվական նյութի բովանդակութ- 

յունն ըստ բաժինների 

Ուսումնական նյութի յուրացման 

արդյունքում ձեռք բերվող 

կարողությունները 

1-ին 

կիսամյակ 

Հնչյունաբանություն (1-2 

դասարաններում անցած թեմաների 

կրկնություն) 

 ձայնավորների (13,16) 

 բաղաձայների(5) 

 բարդ բառերի (5,16,33,38) 

 օժանդակ բայերի 

ուղղգրության(23,108,115,125) 

 բառի մեջ տարբերել 

ձայնավոր և բաղաձայն 

հնչյունները, 

 պարզ բառերից կազմել բարդ 

բառեր,ճիշտ գործածել և գրել 

օժանդակ բայերը, 

 <<Բառակազմություն>>թեմայի 

կրկնություն 

(7,10,12,18,33,35,41,97,124,141) 

 տրված բառերով կազմել 

բարդ բառեր, 

 բառակապակցություններով 

կարողանա կազմել բարդ 

բառեր, 

 Բառագիտություն 

 բառի իմաստային 

գործածության 

մասին(26,28,35,38,41,43,51,57 

) 

 մենիմաստ և բազմիմաստ 

բառեր(43,49,51) 

 հոմանիշ և հականիշ 

բառեր(18,23,43,45,47,51,62,75 

,141) 

 հասկանալ բառի իմաստը և 

այլն, 

 ճիշտ օգտագործել 

նախադասության մեջ, 

 հասկանալ բազմիմաստ 

բառերի գործածությունը, 

 որոշել իմաստով մոտ և 

հակառակ բառերը, 

2-րդ 

կիսամյակ 

 
Գաղափար գոյականի մասին(67) 

 անձ և իր ցույց տվող 

գոյականներ (59,62,65,67,72) 

 հատուկ և հասրակ 

անուններ(69,71,73) 

 գործնական ծանոթություն 

հոգնակի թվի կազմելու 

տեխնիկային(26,73,75) 

 գոյականի 

ձևափոխությունները 

խոսքում(41,75,85,124) 

 գաղափար գոյականի 

մասին(57,87,91,95,97,101,103, 

107, 108, 115,117,118,120,148) 

 
 տարբերել անձ և իր ցույց 

տվող գոյականները, 

 իմանալ նրանց 

ուղղագրությունը, 

 կազմել տրված գոյականների 

հոգնակի թիվը, 

 որոշել    գոյականի ուղիղ ձևը 

և այն նախադասության մեջ 

գործածել ձևափոխված: 

 Գաղափար բայի մասին 

(57,87,91,95,97,101,103,107, 108, 

115,117,118,120,148) 

 հարցերի միջոցով որոշել 

գործողություն ցույց տվող 

բառերը և գործածել 

նախադասությունների մեջ, 

  ճիշտ գրել օժանդակ բայերը, 

որոշել նախադասության 

գլխավոր  անդամները՝ 

ենթական և ստորոգյալը, 

  ճիշտ և հստակ ձևակերպել 

նրանց տրվող հարցերը, /ո՞վ, 

ովքե՞ր, ի՞նչ, ինչե՞ր, ի՞նչ է 

անում, ի՞նչ է լինում, ի՞նչ է/ 

Նախադասություն (62,87,91,108, 

138) 

 նախադասության գլխավոր և 

երկրորդական 

անդամներ(144,148,151,154) 

 պարզ ընդարձակ և համառոտ 

նախադասություններ(144, 

143,) 

 
 կազմել 

նախադասություններ,որոշել 

գլխավոր և երկրորդական 

անդամները: 

 պարզ   համառոտ 

նախադասությունները 

դարձնել պարզ ընդարձակ 

նախադասություն: 

 վերադասավորել 

նախադասություններն 

այնպես,որ ստացվի տեքստ: 

Աղյուսակ 1 

 
 
 

Մայրենիի ծրագրային նյութի սահմաններն ըստ ուսումնական տարվա կիսամյակների 



 

Ուսումնական տարվա 1-ին կիսամյակ 
 

 

Ծրագրային խնդիրներն ըստ ոլորտների 
 

 

 

Հնչյունաբանու- 

թյուն 

 

 
Բառակազմություն 

 

 

 

Ձայնա- 

վոր 

 

 

 

 
Բաղա- 

ձայն 

 

 

 
Բառակակ- 

ցություն 

 

 

 

 

 

 
 

Հոմանիշ և 

հականիշ 

բառեր 

 

 

 

 

 
 

 

 

 
Անձ և իր 

 

Բարդ 

բառ 

 
Մենիմաստ 

և բազմիմատ 

բառեր 

Եզակի, 

հոգնակի 

 

 

 

 

 

 

 

 

 

 

Ուսումնական տարվա 2-րդ կիսամյակ 

Գո յ ակ ան 

 

Հատուկ, 

հասարակ 

 
15 

Ձևաբանություն 

Բառագիտություն 

Ծրագրային խնդիրներն ըստ ոլորտների 

1.3 Մայրենիի տարրական դասընթացի ուսումնասիրման փուլերը, դրանց խնդիրներն ու 

բովանդակությունը 

Հայտնի է,որ մայրենիի տարրական դասընթացի ուսումնասիրումն իրականացվում է 

երկու փուլով՝լեզվական նախագիտելիքների ուսումնասիրում և լեզվական տարրական 

գիտելիքների ուսումնասիրում: 

Լեզվական նախագիտելիքների ուսումնասիրման փուլում սովորողները յուրացնում են 

այն հասկացությունները,որոնք անհրաժեշտ են երեխաների խոսքի և մտածողության 

 

Նախադասություն Գաղափար բայի մասին 

 

Շարահյուսությո 

ւն 

Գործողություն 

ցույց տվող բառեր 

 

Ձևաբանություն 

Օժանդակ բայ 
 

Պարզ 

համառոտ,պա 

րզ ընդարձակ 

Երկրորդական 

անդամներ 

 

Գլխավոր անդամներ 

զարգացման,գրաճանաչության,հասկանալով      կարդալու      և      գրելու տարրական 

կարողության ձեռքբերման,լեզվամտածողության ձևավորման գործընթացում: 

Այս փուլում շտկվում են նախադպրոցական տարիքին հատուկ և վաղ կրտսեր 

դպրոցական տարիքում դեռևս պահպանված խոսքային արատները,ընդարձակվում և 

զարգանում են սովորողների խոսքային գործունեության հիմքերը,լեզվամտածողությունը: 

Ձևավորվում են երեխաների հաղորդակցական տարրական կարողությունները,մայրենի 

լեզվի նկատմամբ սեր,հետաքրքրություն,նրա անաղարտության նկատմամբ հոգածություն 

կատարելագործ-վում և զարգացնում են լեզվահաղորդակցական և մտահաղորդակցական 

ունակություններ:Աշխատանք է կատարվում երեխաների բառապաշարի հարստացման և 

ակտիվացման,այն օտարաբանությունից, ժարգոններից և բարբառային բառերից մաքրելու 

ուղղությամբ: Երեխաները սովորում են ճիշտ կառուցել և խոսքում գործածել նախ՝ պարզ, 

ապա՝ պարզ ընդարձակ նախադասություններ, ձևավորվում են բանավոր և գրավոր 

կապակցված խոսք կառուցելու տարրական կարողություններ,որոնք հող են 

նախապատրաստում լեզվական տարրական գիտելիքների յուրացման 

համար[Ջ.,Գյուլամիրյան,    «Մայրենիի     տարրական     ուսուցման     մեթոդիկա,    Զանգակ 

հրատարակչություն, Եր.2015,էջ203,204»]: Լեզվական նախնական գիտելիքների 

ձեռքբերման գործընթացում երեխաները չպետք է սերտեն քերականական կանոններ և 

սահմանումներ: 

Իմ մանկավարժական պրակտիկայում համոզվել եմ, որ լեզվական տարրական 

գիտելիքների ուսումնասիրման փուլում իրականացվում է այն պարզ ու մատչելի 

լեզվական հասկացությունների յուրացումը, որոնք անհրաժեշտ են երեխաներին՝ բանավոր 

և գրավոր գրագետ խոսք կառուցելու կարողության ձևավորման,լեզվամտածողության 

զարգացման համար: Ուսուցման այս փուլում լեզվական հասկացությունները չեն 

ուսումնասիրվում գիտական-լեզվաբանական համա-կարգով.դրանք ուսումնասիրվում 

են՝հիմք ընդունելով ուսուցման՝պարզից դեպի բարդը, ծանոթից անծանոթը, դյուրինից 

դժվարը տանող սկզբունքները [Բահաթրյան Ա.«Մանկավարժական թերթ»,1878թիվ4,էջ58- 

59]: 

Լեզվական տարրական գիտելիքների ուսումնասիրման այս փուլում երեխաները 

 
 գիտելիքներ են ձեռք բերում բառակազմությունից, ձևաբանությունից և 

շարահյուսությունից,դրանց հիման վրա՝ ուղղագրական որոշակի կարողություններ 

և հմտություններ, 

 ձևավորվում են շրջակա աշխարհը և նրա հետ իրենց փոխհարաբերությունները 

ներկայացնող խոսք կառուցելու համար անհրաժեշտ բառապաշար,բանավոր ու 

գրավոր խոսք կառուցելու կարողություններ, 

 սովորում են բանավոր և գրավոր խոսքում գործագործել ինչպես պարզ 

ընդարձակ,այնպես էլ բարդ նախադասություններ,ձեռք են բերում 

մտահաղորդակցական կարողություններ,որոշակի մակարդակով ձևավորված 

լեզվամտածողություն և քննադատական մտածողություն, 

 նախապատրաստվում են ուսուցման հաջորդ փուլում համակարգված 

քերականության ուսումնասիրմանը: 

Ինչպես լեզվական նախնական գիտելիքների, այնպես էլ տարրական գիտելիքների 

ուսուցման փուլում մենք մեծ տեղ ենք տալիս լեզվական վարժություններին և լեզվական 

խաղերին՝ աստիճանաբար նվազեցնելով մեր մասնակցությունն այդ գործընթացներին: 

Տարրական դասարաններում լեզվական նյութն ուսուցանվում է փոխշաղկապված և 

գործնական ճանապարհով: Ձեռք բերած գիտելիքները կիրառելու նպատակով 

առաջարկվում են մի շարք մեթոդներ, որոնք ուսուցումը դարձնում են առավել 

նպատակաուղղված   ու  հետաքրքրական:  «Քերականական  գիտելիքներ» հասկացությունը 

վերապահորեն ենք գործածում, քանի որ այս շրջանում տրվում են պարզ 

բացատրություններ լեզվի բոլոր բաժինների՝ հնչյունաբանության, բառագիտության, բառա- 

կազմության և բուն քերականության՝ձևաբանության և շարահյուսության վերաբերյալ: 

Լեզվի տարրական դասընթացի բովանդակությունը ևս պայմանավորված է ժամանակի 

թելադրանքով,քանի որ տարբեր ժամանակներում մեթոդիկայի պահանջները փոխվում են: 

Իմ մանկավարժական փորձով համոզվել եմ, որ տարրական դպրոցում լեզվական 

նյութի     յուրացումն     աշակերտների     համար     դժվար     է     և ուսուցչից մեծ 

պատրաստվածություն է պահանջում: Մանկավարժն ինքը պետք է փորձի մեթոդական 

հնարներով, զննական պարագաների բազմազանությամբ, լեզվական խաղերի ու 

վարժությունների կիրառմամբ առավել տեսանելի, արդյունավետ ու հետաքրքրաշարժ 

դարձնել դասը՝այն նպատակաուղղել կրտսեր դպրոցականների բառապաշարի ու խոսքի 

հարստացմանը, գրագետ ու գեղեցիկ կապակցված խոսք կառուցելու կարողության 

ձևավորմանը: 

Լեզվից տեսական նյութի գիտակցված յուրացման նպատակով   գործընթացն ուղեկցվում 

է գործնական վարժություններով ու խաղերով:Այս գործընթացում պետք է հաշվի առնել 

յուրաքանչյուր աշակերտի մտածողության և ընկալման մակարդակը և յուրովի մոտեցում 

ենք դրսևորում: Դասագործընթացում մենք ներգրավում ենք բոլոր աշակերտներին և 

ստեղծում ինքնադրսևորման հնարավորություն՝ այսպիսով, ուսուցումը դարձնելով 

անձնակողմնորոշիչ և աշակերտակենտրոն: Այս նպատակին են ծառայում լեզվական 

տեսական գիտելիքների ընթացքում հաճախ կիրառվող որոնողական զրույցի,հարց ու 

պատասխանի և այլ մեթոդները,որոնց միջոցով աշակերտներն իրենք մասնակից են 

դառնում նյութի ձեռք բերմանը.մտածողական-որոնողական զրույցի արդյունքում 

վերհիշում են իրենց յուրացրած գիտելիքները,պատասխանում են ուսուցչի հարցերին: 

Մանկավարժական գործունեության ընթացքում մի շարք դիտարկումները 

միաժամանակ ցույց տվեցին, որ լեզվական գիտելիքների յուրացմանը նպաստում են նաև 

խմբային, զույգերով և ինքնուրույն աշխատանքները, որոնք մի դեպքում կրում են խաղի 

բնույթ,մեկ այլ դեպքում՝ կարող են լինել հարցաթերթեր կամ քարտեր: Լեզվական 

նմանատիպ աշխատանքները հնարավորություն են ընձեռում ցուցաբերել 

անձնակողմնորոշիչ մոտեցում՝աշակերտներին առանձին մոտեցում՝աշակերտներին 

առանձին-առանձին  հանձնարարելով գիտելիքների իրենց մակարդակին 

համապատասխան առաջադրանքներ,հաշվի առնելով սովորողներից յուրաքանչյուրի 

կենսափորձի,մտածողության ու զարգացման աստիճանը: 

Ներկայացնենք այն ուղղին,որով անցնում են երեխաները լեզվական նյութն 

ուսումնասիրելիս: 

Լեզվական տարրական գիտելիքների ձեռքբերման եղանակները 
 

 

 

 

 

 

 

 

 

 

 

 

 

 

 

 

  
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

ԳԼՈՒԽ 2 . ԼԵԶՎԱԿԱՆ ՎԱՐԺՈՒԹՅՈՒՆՆԵՐԻ ՀԱՄԱԿԱՐԳԸ ԵՎ նՐԱՆՑ 

Լեզվական վարժությունների 

հ ամ ակ ար գ ը 

Ինդուկցիոն 

փուլ 
Դեդուկցիոն փուլ 

Ինդուկցիոն 

փուլ 

 
Ընդհանրացումների 

կատարում,սահման 

ման ձևակերպում 

 

 

 

 

Վերլուծական,ուսու 

ցողական 

վարժությունների 

կիրառման 

ճանապարհով 

Վարժությունների 

կատարման 

արդյունքների հիման 

վրա 

դատողությունների,եզրա 

կացությունների,մտահա 

նգումների 

Լեզվական 

իրողության 

առանձնահատկ 

ությունները 

 
 

Անփոփոխ,ամրակ 

այող 

վարժությունների 

կատարման 

ճանապարհով 

Մասնավոր 

օրինակների 

միջոցով 

ամրապնդում և 

կիրառում 

ՆԵՐԿԱՅԱՑՈՒՄԸ <<ՄԱՅՐԵՆԻ _3 ԴԱՍԱԳՐՔՈՒՄ>> 

2.1 Լեզվական վարժությունների համակարգի էությունը. տեսակների ընդհանուր 

բնութագրիչները 

Հայտնի է, որ տարրական դպրոցում լեզվական վարժությունները կիրառվում են ԽԻԿ 

համակարգով վարվող մայրենիի դասի բոլոր փուլերում: Այս վարժությունները, որոնք 

կիրառվում են տարրական դպրոցում իրենց հետապնդած նպատակներով 

պայմանավորված     լինում   են.  [  Ջ.  Գյուլամիրյան,  «Մայրենիի   տարրական   ուսուցման 

մեթոդիկա», Զանգակ Երևան 2015, էջ 206-208 ] 

1. Նախապատրաստական վարժություններ 

2. Մարզողական վարժություններ 

3. Վերլուծական վարժություններ 

4. Կիրառական վարժություններ 

5. Ստեղծագործական վարժություններ 

6. Հնչյունային վարժություներ 

7. Բառակազմական վարժություններ 

8. Ձևաբանական վարժություններ 

9. Շարահյուսական վարժություններ 

 
Բոլոր տեսակի լեզվական վարժությունները կատարելիս կարևորում ենք այդ 

գործընթացում աշակերտների ինքնուրույնությունն ու ակտիվությունը, ստեղծագործական- 

որոնողական գործունեությունը՝ կանխելով լեզվական խնդրի մեխանիկական, ոչ 

գիտակցական, մասնավորապես տրված նմուշօրինակի հիման վրա դիտարկումը: Դրանք 

երեխաները սովորաբար կատարում են ինքնուրույն, ստեղծագործաբար, կատարման 

ընթացքը ոգևորում է երեխաներին, մղում գիտական լեզվամտածողության: 

Ներկայացնենք          «Մայրենի-3»դասագրքում ներկայացված քերականական 

վարժությունների տեսակներն ըստ հետապնդած նպատակների. 

1. նախապատրաստական-8% 

2. կիրառական -10% 

3. վերլուծական-23% 

4. ստեղծագործական-59% 

«Մայրենի-3»դասագրքում ներկայացված քերականական վարժություններն ըստ 

ձևավորվող գիտելիքների ոլորտի. 

1. հնչյունային-9% 

2. բառակազմական-24% 

3. ձևաբանական-57% 

9% 

10% 

23% 58% 

9% 

10% 

24% 
57% 

4. շարահյուսական-10% 
 

 
Քննարկենք վարժությունների տեսակները և դրանց կիրառման ուսուցողական 

նպատակները: 

Լեզվական վարժությունների տեսակներից մի քանի օրինակներ, որոնք զետեղված են 

<<Մայրենի -3>> դասագրքում: 

 
 Բառակազմական վարժության նմուշ. 

[էջ 10, առաջ.2] 

Օգտվելով բնագրից ՝ հետևյալ բառերով կազմիր բարդ բառեր. 

 
շքեղ, պատել, հող, կալել, շնորհ, կնճիռ, գործ, խումբ: 

 
Նպատակը՝ մշակել բարդ բառեր կազմելու , դրանց բաղադրիչները որոշելու և իմաստը 

հասկանալու կարողությունների ձևավորում: 

 
 
 

 
Դիտարկենք դասագրքի վարժություններն ըստ տեսակների և նպատակների: 

 Վերլուծական վարժության նմուշ. 

 
Տեղադրի՝ր օ կամ ո տառերը: 

 

ան գուտ այս ր 

 

ան րոշ ան րինակ 

 

ան թևան շաբաթ րյակ 

 

ձկն րս կես ր 

 

ան գնական ծնկ սկր 

 

փղ սկր լավ րակ 

 

Նպատակը՝ 

 
ա) ստուգել լեզվական նյութի յուրացման մակարդակը 

 
բ) ունենա օ-ի և ո-ի ուղղագրության ծրագրով նախատեսված գիտելիքներ և 

կարողություններ, որպեսզի կարողանա անսխալ կատարել այն: 

Այս վարժությունը կիրառելի է աշակերտների լեզվական նյութի յուրացման մակարդակը 

ստուգելիս: 

Մինչև այս վարժության կատարումը մենք իրականացնում ենք խթանման 

աշխատանք՝ աջակցելով , որ աշակերտները վերհիշեն համապատասխան կանոնը: 

 Վերլուծական վարժության նմուշ. 

 
[էջ 45, առաջ.1] 

 
Շարունակի՝ր առաջնորդվելով նույն սկզբունքով. 

 
բարձրանալ- իջնել գեղեցիկ- 

 
լավ- աշխատասեր- 

բարի- լուսավոր- 

 
անխելք- շոգ- 

 
 Ստեղծագործական վարժության նմուշ. 

 
[էջ 67, առաջ.2ա] 

 
ա)  հորինիˊ ր  մի  այսպիս    պատմություն  նկարի  շուրջ՝  որն      ավարտես«  խելքն  ավելի 

կարևոր է , քան հարստությունը» նախադասությամբ: 

 

 
բ) քո գրած պատմության մեջ ընդգծիˊ ր անձ և իր ցույց տվող բառեր: 

 
Այս վարժությունը նպաստում է աշակերտի ստեղծագործական միտքի, երևակայության 

զարգացմանը: Եվ որպեսզի սովորողները վարժությունը կատարեն գիտակցորեն, մենք 

նախապես նկարի շուրջ իրականացնում ենք հարցազրույց՝ նկատի ունենալով՝ 

ա) գոյականի թվի ճիշտ գործածումը. 

 
բ) հատուկ անունների մասին երեխաների գիտելիքների և կարողությունների ամրակյումը. 

գ) կապակցված խոսք կառուցելիս նախադասությունների միջև տրամաբանական կապերի 

ապահովումը: 

 Ձևաբանական վարժության նմուշ. 

 
Գտիր՝ բառերի հոգնակիները՝ ավելացնելով –եր կամ –ներ մասնիկները: 

 
 

պատ- աղջիկ- ծառ- 

տետր- տղա- դուռ- 

շուն- երեխա- ընկեր- 

շեփոր- բարեկամ- ծառա- 

 
Նախքան առաջադրանքը կատարելը մենք  ցույց ենք տալիս նկար-պաստառ, որի վրա 

ներկված են եզակի և հոգնակի թվով առարկաներ՝ գոյականներ: 

Օրինակ՝ 

 

շուն-շներ                  

տուն- տներ 

 

 

 

 

բաժակ-բաժակներ 

: 

դա  ր ան ու   կերտ   սա   

ց ի չ շա   ա սու   

 

 

 

 

 

նապաստակ-նապաստակներ 

ծառ- ծառեր և այլն: 

Ինչպես տեսնում ենք, գոյականը կարող է լինել մեկը՝ եզակի, և շատ ՝ հոգնակի: 

Եզակիի դեպքում պատասխանում է ո՞վ, ի՞նչ(ը), հարցերին, հոգնակիի դեպքում՝ ովքե՞ր, 

ինչե՞ր(ը) հարցերին: 

 Հնչյունային վարժության նմուշ. 

 
Երեք եռավանկ բառերի վանկերը խառնվել են իրար: Վերականգնիˊ ր բառերը և, դրանց 

միջոցով, կազմիˊ ր մեկ նախադասություն: 

 

 
 

 

 
: 

 
Նպատակը՝ 

 
ա) կապակցված խոսք կառուցելիս նախադասությունների միջև տրամաբանական կապերի 

ապահովումը, 

բ) բառերի ճիշտ դասավորությունը նախադասության մեջ; 

գ) վանկերի ճիշտ հաջորդականությունը: 

 Շարահյուսական վարժության նմուշ. 

Նպատակը՝ 

գ ի տե 

ս 

նո  

լ ին Ք ան ի 

լ ե զ ո ես  : 

մար դ Ու շ 

լ ի ն այ նքա 

 

Երկու նախադասության անդամները հյուր են գնացել միմյանց: Հյուրերին ուղեկցիր 

իրենց տները՝ վերականգնելով նախադասությունները: 

 
 
 
 
 
 
 
 

ա) ամրակայել ձեռք բերած շարահյուսական գիտելիքները, 

բ) նախադասության կետադրության վերլուծություն, 

գ) կառուցել կապակցված խոսք: 

 
Այս վարժությունը նպաստում է նաև ստեղծագործական մտքի զարգացմանը: 

 
Վարժությունը ճիշտ կատարելու համար , աշակերտը պետք է հիշի , որ 

նախադասությունն սկսվում է մեծատառով, և նախադասության վերջում դրվում է 

վերջակետ: 

 
 

2.2 Դիդակտիկ խաղերի դերը մայրենիի ուսումնասիրման գործում 

 
Դիդակտիկ խաղը երեխաների մտավոր դաստիարակության արժեքավոր միջոց է , որը 

խթանում է նրանց հոգեկան գործընթացները՝ հետաքրքրություն առաջացնելով 

ճանաչողական գործունեության նկատմամբ: Խաղի ժամանակ երեխաները հաճույքով են 

հաղթահարում ծագած զգալի դժվարությունները, փորձում են իրենց ուժերը, զարգացնում 

ընդունակություններն ու տարաբնույթ ունակությունները: 

Խաղը ցանկացած ուսումնական նյութի յուրացման գործընթացը դարձնում է 

հետաքրքրաշարժ: 

Կարևոր է , որ դիդակտիկ նյութն ունենա լուրջ աշխատանքային բնույթ, որպեսզի այն 

ուսուցումից չհեռանա, այլ նպաստի մտավոր լարված գործողությունը դյուրին և հաճելի 

դարձնելուն: Հայտնի է, որ խաղը մարդու գործունեության այն ձևն է, որն ուղեկցում է 

նրան վաղ մանկությունից մինչև խոր ծերություն: Պարզապես յուրաքանչյուր տարիքում 

այն ոչ միայն մարդու գործունեության ժամանակի մեջ ունի որոշակիորեն ընդգրկված 

սահմաններ, այլ զանազան դրսևորումներ՝ պայմանավորված անհատի ընտրած 

խաղատեսակների առավել ուսուցանող , զարգացնող և դաստիարակող գործառույթներ, 

քան մարդու հասուն տարիքում: Դիդակտիկ խաղերը ունեն ուսուցողական, 

դաստիարակչական ր զարգացնեղ նշանակություն: 

Հիշենք, որ ցանկացած խաղ պիտի նպաստի մանկական կոլեկտիվի համերաշխությանն ու 

համագործակցությանը, ընկերական առողջ, հանդուրժողական հարաբերությունների 

ձևավորմանը: 

Եվ եթե խաղի ավարտից հետո մասնակիցները շարունակում են ինչ-որ բան պարզաբանել, 

վիճել, խռովել իրարից, ավելին՝ թշնամանալ , նշանակում է խաղի ընթացքում ինչ-որ բան 

այնպես չի եղել և խաղը չի ծառայել իր նպատակին: 

Խաղի մասին ասել են… 

 
Առանց խաղի չկա և չի կարող լինել երեխայի մտավոր լիարժեք զարգացում: Խաղը մի 

հսկայական լուսավոր պատուհան է, որի միջոցով երեխայի հոգեկան աշխարհ է 

թափանցում կենդանի հասկացությունների , պատկերացումների համախումբ: Խաղը 

ջանասիրություն և հետաքրքրություն բոցավառող կայծ է: 

Վ.Ա.Սուխոմլինսկի 

Երեխայի համար ուսումը պիտի լինի հետաքրքրաշարժ, սակայն միաժամանակ պետք է 

երեխայից պահանջել նաև ոչ հետաքրքրաշարժ առաջադրանքների կատարում՝ առանց 

շատ թեքվելու ոչ այս կողմ, ոչ այն կողմ: 

 
 

Կ.Դ.Ուշինսկի 

 
Խաղը մանուկ մարդու բնական , օրգանական պահանջ է, նրա լրջությունն է, նրա 

ուրախությունը: Կյանքում ամեն բանի նա խաղով է մոտենում, դա նրա ձևն է, նրա մեթոդն 

է: Եվ ամեն բան, ինչ որ նրան տրվում է խաղով, ուրախությունով ընդունում է, հեշտ էլ 

յուրացնում՝ առանց ձանձրանալու, առանց հոգնելու: 
 

Հ. 

Թումանյան 
 

Ներկայացնում եմ իմ կողմից մշակված դիդակտիկ խաղեր, որոնք կազմակերպել եմ 

3- րդ դասարանում. 

 
Խաղ 1.<<Պարզ բառը դարձնել ածանցավոր>> 

 
Խաղի նպատակները. ամրակայել երեխաների բառակազմական գիտելիքներն ու 

կարողությունները: Գրատախտակին գրված են տուն, շուն, ձուկ բառերը: 

Խաղի ընթացքը. Ուսուցիչ – ինչպես կարելի է մեծ տունը փոքրացնել, մայր շունը ձագ 

դարձնել, հսկա ձուկը փոքր դարձնել: 

Պատասխան՝ տնակ, շնիկ, ձկնիկ: 

 
Կարելի է առաջարկել նաև այլ բառեր (գետ, մուկ, գունդ և այլն): Երեխաներն իրենց 

կազմած պարզ ածանցավոր բառերը գրում են գրատախտակին և ընդգծում արմատն ու 

ածանցը: 

Կազմակերպել 2-3 անգամ: 



32 

 

 

Խաղ 2.<<Որոշի՝ր օ ՞ թե՞ ո >> 

 
Խաղի նպատակները. Ամրակայել օ-ի և ո-ի ուղղախոսական և ուղղագրական 

կարողությունները: 

Խաղի ընթացքը. Արտասանվում են բառեր, որոնց մեջ օ հնչյունը լսվում է կ՝ամ 

բառավերջում, կ՝ամ բառասկզբում: Աշակերտները պիտի որոշեն , թե ինչ տառ պիտի 

գրեն(օ,ո): 

Որոշելուց հետո նրանք աջ ձեռքի բթամատով և ցուցամատով պիտի ցույց տան 

համապատասխան տառը, օ-ի դեպքում մատներով պիտի կազմեն օղակ , իսկ ո-ի դեպքում 

մատներն իրարից հեռացնեն՝ ներկայացնելով ո տառը: 

Առաջարկվում են բառեր՝ Օսան, Օնիկ, օրինակ, Սարո, շոր, լորիկ, շորոր, Մարո, լոբի, 

լոլիկ, օղակ, օր: Ուսուցչուհին կարող է արտասանել նաև օրօր բառը:Այս դեպքում 

երեխաներն ընկնում են մոլորության մեջ: Օգտագործելով այդ առիթը՝ ուսուցչուհին արագ 

տառադարանով կազմում է բառը և երեխաների ուշադրությունը հրավիրում բառի 

կազմությանը: Երեխաներն իրենք են որոշում ,որ կարելի է օգտագործել երկու ձեռքը՝ օ և ո 

<<գրելու>> համար, կամ աջ ձեռքով նախ ցույց տալ օ-ն, ապա ո-ն: 

Կազմակերպել 1-2 անգամ: 

Խաղ 3.<<Վանկերից բառեր ստանանք>> 

 
Խաղի նպատակները. Զարգացնել երեխաների դիտունակությունը, արագ կողմնորոշվելու 

կարողությունը, ամրակայել բառեր կազմելու և դրանք կարդալու նրանց ունակությունները: 

Խաղի ընթացքը- գրատախտակին սյունակներով գրված են վանկերի բաժանված և խառը 

դասավորված բառեր: Վանկերը երեխաները պիտի վերադասավորեն այնպես, որ ստացվեն 

բառեր: Ստացված բառերը գրել տետրում: 

Սա, դա, րան,     նի,ա զավ վոր, զին 

րապ, կա րե, բա, կամ կերտ, շա, ա 

ղու,մե յու,պա,սակ նիք,տա 

չափ,ջեր,մա կեր, ըն նակ,սահ 
 

Կազմակերպել 1-2 անգամ: 

 
 
 

Խաղ 4.<<Բառերը փոխենք>> 

 
Խաղի նպատակները- զարգացնել երեխաների միտքը, այն դարձնել ճկուն, ամրակայել 

նրանց բառակազմական գիտելիքները ու կարդալու կարողությունները: 

Խաղի ընթացքը: Գրատախտակին գրված բառերից հանել մեկ վանկը այնպես, որ 

ստացվեն նոր բառեր: Օրինակ՝ 

սոխակ մայրիկ մեխակ 

 
կարկուտ հատիկ տատիկ 

 
թութակ կարկին հայրիկ 

Կազմակերպել 1-2 անգամ 

Խաղ 5 <<Օգնենք բառերին >> 

 
Խաղի նպատակները. զարգացնել երեխաների ուշիմությունը, ճկունացնել 

մտածողությունը, ամրակայել բառը վանկերի բաժանելու երեծաների կարողությունը, 

մշակել արագ կարդալու և գրելու հմտություններ: 

Խաղի ընթացքը. Գրատախտակին նախապես գրված են բառեր, որոնց առաջին վանկերը 

բացակայում են : 

Օրինակ ՝ 

 
…խակ …պիկ …սուցիչ 

…տուհան …սե …ածան 

 
…սին … րիչ …չատուփ 

 
…շիկ …տիտ 

 
Այս խաղ վարժությունը կարելի է կազմակերպել ՝ բաց թողնելով, օրինակ, բառի վերջին 

վանկը, բարդ բառերի առաջին բաղադրիչները: 

Կազմակերպել 1-2 անգամ: 

 
Մայրենիի դասերն ավելի հետաքրքիր դարձնելու համար դասի թեմային և 

ուսումնասիրվող լեզվական նյութին համապատասխան խաղեր եմ կազմակերպում: 

Ինչպես գիտենք խաղերը երեխաներին ավելի հոգեհարազատ են: Խաղի միջոցով երեխան 

ավելի է ինքնահաստատվում, խաղալով սովորում են, խաղալով հաշվում և այլն: Այդ իսկ 

պատճառով դասերն ավելի արդյունավետ, հաճելի և հետաքրքիր դարձնելու համար 

խաղեր ենք կազմակերպում: Տարրական դասարաններում կազմակերպվող դիդակտիկ 

խաղերը, խաղ-վարժությունները, շարժուն խաղերը նպաստում են նրան, որ դասերը 

ավելի հետաքրքիր անցնեն, ավելի մատչելի դառնա ուսուցանվող նյութը: 

Փորձը ցույց է տալիս,որ այս ճանապարհով նույնիսկ այն երեխան,որը ունի կրթության 

առանձնահատուկ պայմանների կարիք, լավ չի կարողանում յուրացնել տվյալ լեզվական 

նյութը, իր մասնակցությունն է ցուցաբերում խաղին: Պասիվ երեխաները խաղի ժամանակ 

ավելի ակտիվ են դառնում: Խաղի ժամանակ յուրաքանչյուր աշակերտ ուզում է ինքն 

ավելի բանիմաց երևա, ավելի ինքնուրույն են դառնում, զարգանում է նրանց 

ինքնուրույնությունը, տրամաբանությունը: Այն երեխայի հոգեկանում առաջացնում է 

որակական փոփոխություններ,նրան պարգևում յուրահատուկ և ինչ-որ տեղ վախեցնող 

ամենազորության զգացողություն: Հարուստ սնունդ տալով երևակայությանը՝ խաղը 

ձևափոխում է արտաքին աշխարհը ըստ երեխայի ցանկության և միաժամանակ թույլ է 

տալիս խորացնել և ամրապնդել անձի արժեքավոր որակներ՝ համարձակություն, 

վճռականություն, կազմակերպվածություն, հնարամտություն և այլն: Այսինքն՝ 

սաղմնավորովում են հիմքերը ուսումնական գործունեության, որը և առաջատար է 

դառնում դպրոցական տարիներին: Թեև խաղը երեխայի համար բնական պահանջմունք է, 

ազատ գործունեություն, այդուհանդերձ, մենք կարող ենք այն օգտագործել մեր կողմից 

հետապնդվող այլ նպատակների հասնելու համար: Պարզապես որևէ խաղ 

կազմակերպելուց առաջ անհրաժեշտ է հաշվի առնել երեխաների տարիքը, 

հետաքրքրությունները, մակարդակը և այլն: 

Փորձը ցույց է տալիս, որ լեզվական հմտությունների ձևավորումն զգալիորեն արագ է 

կատարվում խաղային իրավիճակներում: Որպես կանոն, հենց այդ ընթացքում առաջին 

անգամ երեխայի խոսքում հայտնվում են նոր, դժվար հիշվող բառեր, և նա խաղալիս 

դրանք օգտագործելով՝կիրառում է նաև ամենօրյա խոսքում: Այդպիսով, երեխաները 

խաղային իրադրություններում սովորում են նոր բառեր,կրկնում մեծերի կողմից 

արտասանված բառերն ու նախադասությունները՝ հարստացնելով իրենց լեզուն,խոսքը: 

Տարրական դասարաններում ուսուցիչը կարող է կազմակերպել սովորողների խոսքի 

զարգացմանն ուղղված բազմատեսակ խաղեր: 

Մայրենի լեզվի դասերին կրտսեր դպրոցականներն ամենից շատ դժվարանում են իմաստի 

ընկալման և մտապահման փուլում: Ճիշտ է, ի տարբերություն քերականության գիտական 

դասընթացների (որտեղ լեզվական հասկացությունները տրված են 

գիտական,լեզվաբանական կուռ համակարգով և գիտական սահմանումներով)՝ 

տարրական դասընթացում լեզվական հասկացությունները տրված են պարզից դեպի 

բարդը, հեշտից դժվարը տանող սկզբունքով: 

Ինչպես իրավացիորեն նշում է ռուս նշանավոր մեթոդիստ Մ.Լ.Զակոժուրնիկովան՝ 

«Քերականության ուսումնասիրության ժամանակ երեխաները գործ ունեն ոչ թե զննական 

առարկաների հետ, այլ լեզվական անտեսանելի երևույթների,որոնք արագ մոռացվում են», 

ուստի դրանք հաղթահարելու համար ևˊ ուսուցչի,ևˊ աշակերտներին օգնում են 

լեզվական խաղերն ու վարժությունները [Նախաշավիղ,1.2001,Երևան 2001էջ47-48]: 

Խաղի արդյունավետությունը պայմանավորված է մի շարք գործոններով,որոնցից 

առաջնային են դրա ճիշտ ու ժամանակին կազմակերպումը և անցկացման բարեհարմար 

մեթոդները: 

Խաղը կազմակերպելիս անհրաժեշտ է նկատի ունենալ հետևյալ պահանջները. 

 
1. Խաղը և դրա կանոնները պետք է լրիվ հասկանալի լինեն երեխաներին, 

2. Խաղի բովանդակությունը պետք է համապատասխանի խաղացողների գիտելիքների 

մակարդակին, 

3. Խաղը պետք է կոնկրետ լինի, 

4. Հեշտ ու դժվար,աշխույժ ու լուռ խաղերը հաջորդելու են միմյանց, 

5. Խաղերի քանակն ու տևողությունը պետք է լինի չափավոր 

6. Խաղը պետք է նպաստի գիտելիքների հարստացմանը և հետաքրքրությունների 

ձևավորմանը: 

Յուրաքանչյուր   խաղ   կազմակերպելուց   առաջ   ուսուցիչը   պետք   է   այն ենթարկի 

վերլուծության և վերանայի՝ 

 Խաղի նպատակը, 

 Խաղացողների թիվը, 

 Գիտելիքների մակարդակը, 

 Նախապատրաստական վարժությունների կատարման անհրաժեշտությունը, 

 Խաղի անցկացման կանոնները, 

 Կատարման հնարավոր տարբերակները: 

 
Խաղի ընթացքում պահանջվում են բարձր կարգապահություն, ուշադրություն և 

օբյեկտիվ գնահատում: 

Դասի տարբեր փուլերում անցկացվող խաղերի տեսակներն են՝ 

ա)դիդակտիկ խաղեր, 

բ)հաշվային զվարճալիքներ և տրամաբանական խնդիրներ, 

գ)շարժական խնդիրներ: 

ԵԶՐԱԿԱՑՈՒԹՅՈՒՆ 

 
Հետազոտական աշխատանքի հիմնախնդրի շուրջ իրականացրած 

ուսումնասիրությունների և մանկավարժական երկարամյա փորձառության ընթացքում 

տարրական դպրոցում մայրենիից լեզվական գիտելիքների ձեռքբերման գործընթացի 

արդյունավետության շուրջ հանգել ենք հետևյալ եզրակացությունների. 

1. Մայրենիից կրտսեր դպրոցականները տարրական գիտելիքներ են ձեռք բերում 

հիմնականում 3-րդ և 4-րդ դասարաններում: Մասնավորապես 3-րդ դասարանում 

«Մայրենի 3» այլընտրանքային դասագրքերում լեզվական նյութը ներկայացվում է 

պարուրաձև սկզբունքով՝ գիտելիքների և կարողությունների ձեռքբերման գործընթացն 

իրականացվում է ծանոթից անծանոթը գնացող մոտեցմամբ: 

2. «Մայրենի 3» դասագրքում  լեզվական տարրական գիտելիքների ուսումնասիրությունն 

իրականացվում է վարժությունների համակարգի միջոցով, որոնք պիտի կատարվեն 

ինչպես դասարանում, այնպես էլ տանը՝ թեˊ բանավոր,թե ˊ գրավոր: 

3. Լեզվական տարրական գիտելիքները կառուցվում են նախագիտելիքների հիման վրա՝ 

նպատակ ունենալով ոչ թե լեզվի տեսության,սահմանումների յուրացումը,այլ կրտսեր 

դպրոցականների գրավոր և բանավոր գրագետ խոսք կառուցելու կարողության 

ձևավորումը: 

 
4. Լեզվական նախագիտելիքները ու տարրական գիտելիքները սովորողները յուրացնում 

են դասագրքերում զետեղված գեղարվեստական ստեղծագործությունների 

ուսումնասիրման ճանապարհով՝հիմք ընդունելով նրանց ընձեռած 

լեզվաոճական,շարահյուսական և բառապաշարային հնարավորությունները: 

 
 

5. Լեզվական տարրական գիտելիքների յուրացումը  «Մայրենի 3»դասագրքով 

իրականացվում է դասագրքի թեմատիկ խմբերում ներկայացված բազմաբնույթ 

վարժությունների համակարգի,մեթոդական կառույցի և օժանդակ բաղադրիչների միջոցով: 

Օգտագործված գրականության ցանկ 

 

 
1. Բալայան Ա.,Դիդակտիկական խաղերը՝ մայրենի լեզվի ուսուցման գործընթացում, 

Նախաշավիղ 1.2001: 

2. Բալայան Ա.,100 խաղ դպրոցականների համար, Զանգակ-97,Եր.2006: 

3. Բահաթրյան Ա., Քերականություն աշխարհիկ լեզվի,Մանկավարժական թերթ, թիվ 

4,1878: 

4. Գյուլամիրյան Ջ.Հ.Հայոց լեզվի տարրական ուսուցման մեթոդիկա, Զանգակ-97,Եր. 

